
PERTANDINGAN GUBAHAN PULUT KUNING
ANTARA PERSATUAN / KELAB UiTM CAWANGAN
TERENGGANU- PENGLIBATAN KELAB SKATER

24 Jun 2026
Oleh : Ahmad Fathi Azhari

Cik Asmahani Abdullah bersama Wakil Kelab SKATER yang mengambil tempat dalam 
Perrtandingan Gubahan Pulut Kuning.

DUNGUN, 27 Jun - Kelab Students' Knowledge & 
Technology Resources (SKATER), sebuah kelab 
mahasiswa di bawah seliaan Perpustakaan 
Cendekiawan, telah melakar kejayaan 
membanggakan apabila dinobatkan sebagai Naib 
Johan dalam Pertandingan Gubahan Pulut Kuning 
antara Kelab/Persatuan UiTM Cawangan 
Terengganu (UiTMCT), hari ini.

Kelab SKATER mengungguli tempat ke-2 
Pertandingan Gubahan Pulut Kuning, Hadiah 
disampaikan oleh Prof Madya Dr. Ermeey 
Abd. Kadir.

Pertandingan yang diadakan sempena Karnival H.E.P.ness 2026 itu 
berlangsung dari jam 9.00 pagi hingga 1.00 petang bertempat di Dewan 
Aspirasi UiTMCT. Dalam persaingan yang cukup sengit, kreativiti dan 
komitmen tinggi pasukan SKATER menyaksikan mereka hanya dipisahkan 
dengan perbezaan satu markah sahaja di belakang johan pertandingan.

Pasukan yang dibimbing oleh penasihat kelab, Cik Asmahani Abdullah, 
diwakili oleh empat orang ahli iaitu Nurah Fazreena Jelani, Nur Zahirah 
Husna Mohd Khairul, Muhammad Aliff Idham Musa, dan Noraini Sofia 
Mohamad Zarapi. Pencapaian ini bukan sahaja mempamerkan bakat seni 
dan semangat kerja berpasukan yang utuh, malah membuktikan 
kemampuan mahasiswa UiTMCT untuk menyerlah dalam aktiviti luar 
akademik.

Hadiah kemenangan telah disampaikan sendiri oleh Rektor 
UiTMCT, YBrs. Prof. Madya Dr. Ermeey Abd Kadir. Syabas 
dan tahniah diucapkan kepada seluruh warga Kelab SKATER 
atas kejayaan ini!

